
Nº EXPEDIENTE: 2026/SUBDIREC/000025

ASUNTO:  OUTORGAMENTO  DUNHA  ACHEGA  ECONÓMICA  A  ENTIDADE
UNIVERSIDADE DE VIGO PARA APOIAR A CREACIÓN E DESENVOLVEMENTO DA
CÁTEDRA PONTEACTIVA (ANOS 2026, 2027, 2028, 2029) 

RESOLUCIÓN APROBACIÓN SUBVENCIÓN

Examinado o expediente tramitado para conceder a subvención directa que se sinala no asunto,
resultan acreditados os seguintes: 

ANTECEDENTES DE FEITO

1.- A entidade Universidade de Vigo (NIF Q8650002B) presentou o 19.05.2026 escrito con número de
rexistro 2026024313 no que solicita unha axuda económica de por un importe total de cento vinte mil
euros (120.000,00€) distribuídos en catro anualidades de trinta mil euros (30.000,00€) cada unha,
para apoiar a creación e desenvolvemento a Cátedra institucional Ponteactiva. 

2.- Á vista da solicitude que formula a entidade interesada, a concelleira de promoción da igualdade,
do benestar, da saúde e da economía emite unha memoria xustificativa na que dispón, entre outros
extremos, o inicio do expediente de outorgamento da subvención solicitada, tendo en conta que no
Orzamento Xeral do Concello para o ano 2026 existe unha partida para tal fin.

3.-  A subvención obxecto do expediente figura prevista co número de ficha con número de orde
2026/DEP/0015 dentro  da  area  de competencia  de deportes do  Anexo I  do  Plan  Estratéxico  de
Subvencións  (PES)  para  o  trienio  2026-2028  aprobado  a  través  do  Decreto  de  Alcaldía  núm.
2026000754 de data 05.02.2026 e actualizado a través de decreto de Alcaldía núm. 2026005839 de
data 29.06.2026, publicados ambos no apartado de transparencia da sede electrónica do Concello de
Pontevedra.

4.- Incorpórase ao expediente informe económico sobre estabilidade orzamentaria e sustentabilidade
financeira e informe proposta de aprobación da subvención directa, ambos asinados pola dirección do
servizo de deportes. 

5.- Consta no expediente informe da Asesoría Xurídica Municipal de data 17.07.2026. 

6. Con data 31.07.2026 incorpórase ao expediente informe complementario do xefe do servizo xestor
relativo as melloras propostas polo informe da Asesoría Xurídica asi como nova proposta de texto de
convenio regulador da subvención (CSV:O87UOQAI61G3VQ47) incluíndo modificacións derivadas do
citado informe da asesoría Xurídica Municipal novo informe proposta de aprobación da subvención e
o seu convenio regulador. 

6.-  A  Intervención  Xeral,  con  data  10.08.2026,  emitiu  informe de  fiscalización  previa  limitada  de
conformidade co disposto no artigo 214 do Real decreto lexislativo 2/2004, de 5 de marzo que aproba
o  texto  refundido  da  lei  reguladora  das  facendas  locais  (TRLRFL),  así  como  no  artigo  58  do
Regulamento orgánico do goberno e da administración do Concello de Pontevedra, e Real Decreto
424/2017, de 28 de abril, polo que se regula o réxime xurídico do control interno nas entidades do
Sector Público Local, no que se inclúe unha observación co carácter de incumprimento esencial. 

7.-  O 27.08.2026 incorpóranse ao expediente informe da dirección do servizo de deportes sobre o
informe de fiscalización previa limitada da intervención xeral municipal, novo proxecto de convenio
regulador da subvención e novo informe proposta de aprobación da subvención e o seu convenio
regulador,  nos que se subsana a observación co carácter de incumprimento esencial da intervención
xeral municipal. 

8.- A intervención xeral municipal emite o 28.08.26 segundo informe de fiscalización previa limitada no
que, atendendo as modificacións propostas no informe do servizo xestor, informa de conformidade o
expediente. 

9.- Con data 28.08.26 o servizo xestor Incorpora ao expediente informe proposta definitivo para a
aprobación da subvención e o seu convenio regulador. 

 CONSIDERACIÓNS XURÍDICAS:

1.- O artigo 25.1 da Lei 7/1985, de 2 de abril, reguladora das bases de réxime local establece que o
municipio, exercerá en todo caso competencias propias, nos termos da lexislación do Estado e das
Comunidades Autónomas, na materia obxecto da subvención, o que xustifica a utilidade pública e
interese social na concesión da axuda.

2.-  O artigo  3  da  Ordenanza  xeral  de  subvencións  do  Concello  de  Pontevedra  dispón  que  son
subvencións  as  disposicións  dinerarias  realizadas  polo  concello  para  o  desenvolvemento  de
proxectos, accións ou condutas que teñan por obxecto o fomento dunha actividade de titularidade
pública ou interese social ou de promoción dunha finalidade pública.

3.-  O  artigo  22.2  da  Lei  38/2003,  xeral  de  subvencións,  establece  que  poderán  concederse
subvencións de forma directa cando estas estivesen previstas nominativamente nos orzamentos dos
entes públicos.

4.-  A entidade Universidade de Vigo (Q8650002B)  acredita no expediente que está ao corrente no
cumprimento das súas obrigas coa Facenda Municipal, coa ATRIGA, coa AEAT, e coa TXSS, e figura
no expediente a documentación xustificativa destes extremos. Ademais, segundo os datos dos que
dispón o Servizo a entidade no se atopa incursa en ningunha das circunstancias establecidas no
artigo 13.2. da LXS, e cumpre coas bases que regulan este procedemento, co Regulamento Municipal
de Subvencións e coa a Lei Xeral de Subvencións.

5.- A Cátedra Ponteactiva constitúe unha acción de grande interese público, social e económico. En
primeiro lugar, concorre un evidente interese público, dado que a promoción da actividade física e dos
hábitos de vida saudables  constitúe  unha prioridade estratéxica das políticas  públicas sanitarias,
educativas e  deportivas.  A evidencia  científica  acredita  que a práctica regular  de exercicio  físico
contribúe  de  maneira  decisiva  á  prevención  de  enfermidades  crónicas,  cardiovasculares  e
metabólicas,  así  como á mellora  da saúde mental  e  do benestar  xeral  da poboación.  A cátedra
proxectada  configúrase  como  un  instrumento  orientado  á  mellora  da  saúde  pública  mediante  o
deporte e a actividade física. Así mesmo, existe un claro interese social, en tanto que a iniciativa
favorece a sensibilización cidadá,  a  inclusión social  e  a  igualdade de oportunidades a través do
deporte.  Desde a perspectiva do interese económico,  a  axuda contribúe ao impulso de sectores
estratéxicos relacionados coa saúde, o deporte,  a innovación e a investigación aplicada, xerando
coñecemento transferible e potenciando a colaboración público-privada. A singularidade da Cátedra
Ponteactiva, o seu carácter transversal e o seu impacto potencial sobre a saúde e o benestar da
cidadanía xustifican o apoio institucional e a concesión dunha axuda específica para garantir a posta
en marcha e consolidación dun proxecto de interese xeral.

Atendendo á singularidade,  ao valor  social  e  ao carácter  estratéxico das actuacións previstas,  o
Concello de Pontevedra considera xustificado o apoio financeiro á Cátedra ao abeiro da normativa
reguladora das subvencións públicas, mediante unha subvención directa. A especificidade técnica
das  actuacións  contempladas  require  un  elevado  nivel  de  coñecemento  científico,  capacidade
investigadora e especialización no ámbito da actividade física, a saúde e o deporte, condicións que
acredita posuír a Universidade de Vigo a través da súa Facultade de Educación e Deporte e do
Instituto de Investigación en Ciencias do Deporte (CIDEGA), integrado por persoal investigador de
recoñecido prestixio e referencia no sistema universitario galego no ámbito da actividade física e do
deporte.

Neste sentido, concorren razóns de interese público, social, así como a inexistencia de alternativas
con equivalente nivel de especialización e implantación territorial, que xustifican a concesión directa
da subvención, en atención á natureza específica do proxecto e á idoneidade singular da entidade
beneficiaria para a súa execución.

6.-  A competencia para a concesión de subvención directa co carácter de nominativa corresponde á
Alcaldía,  en función do establecido no artigo 36.3 da Ordenanza xeral  de subvencións,  no artigo
124.4.n) da Lei 7/1985 e no artigo 13.2.n) do Regulamento orgánico do goberno e da administración
municipal. A  dita  competencia  delegouse  por  decreto  da  Alcaldía  de  data  07.04.2026 nos/as
concelleiros/as de goberno delegados/as de área segundo o seu ámbito funcional, en concreto no
caso  que  nos  ocupa,  na  concelleira  de  promoción  da  igualdade,  do  benestar,  da  saúde  e  da
economía.

Pola súa banda, a sinatura do convenio corresponderá ao Alcalde, ao abeiro do artigo 124.1 e 4.ñ) da
Lei 7/1985, que lle atribúe a máxima representación do municipio e a chamada competencia residual.

Consonte  cos  fundamentos  xurídicos  expostos,  unha  vez  informada a  existencia  de  crédito  pola
Oficina de xestión presupuestaria e contabilidade e informado o expediente de conformidade pola
Intervención Xeral municipal, 

ACORDA:

Primeiro.- Aprobar a concesión da subvención á Universidade de Vigo (Q8650002B), para apoiar a
creación  e  o  desenvolvemento  das  actividades da  cátedra  Ponteactiva,  nos  termos previstos  na
memoria da concelleira de promoción da igualdade, do benestar,  da saúde e da economía e no
convenio regulador da axuda, polos importes e anualidades que se sinalan a continuación:

Anualidade Importe subvención Concello de Pontevedra

2026 30.000,00€

2027 30.000,00€

2028 30.000,00€

2029 30.000,00€

A subvención do Concello para os anos 2027, 2028 e 2029 queda condicionada á existencia de
crédito axeitado e suficiente no orzamento do Concello para as ditas anualidades.

A  achega  económica  financiará  como  máximo  o  100%  do  importe  do  gasto  total  do  programa
subvencionado,  co límite  de  trinta  mil  euros (30.000,00  €)  por  anualidade,  en base ás especiais
razóns de interese público e social motivadas no expediente.

Segundo.- Aprobar  o  gasto  polo  importe  e  con  cargo  á aplicación  orzamentaria  e  operación  do
exercicio vixente que se indica:

Aplicación Operación Importe 

05/3410/48030 12026000049838 30.000,00€

Respecto das anualidade posteriores, e tendo en conta que nos atopamos ante un compromiso de
gasto  de  carácter  plurianual,  deberá  ser  tido  en  conta  na  elaboración  dos  correspondentes
orzamentos con cargo a operación contable que se indica: 

Exercicio Operación Importes anuais

2027

RCFUT12026000049839

30.000,00€

2028 30.000,00€

2029 30.000,00€

TOTAL RC_FUT 90.000,00 €

Terceiro.- Aprobar o texto da proposta de convenio regulador da subvención que se incorpora ao
expediente como anexo a presente resolución (CSV: 2KVK4FAJWL4GL018).

Pontevedra, na data que consta na sinatura electrónica

